
 

 

 

Broj:-L8-02/23 

Datum:21.02.2023.  

 

Zapisnik sa XII. sjednice LEF-a 

 

Sjednica je održana u utorak, 14.02.2023. godine sa početkom u 13:30 sati.  

Sjednici su prisustvovali: 

 

1. Općinski načelnik Mato Zovko 

2. Predsjedavajući OV-a, Edin Šišić 

3. Pomoćnik načelnika za gospodarstvo i financije, Namik Maličbegović  

4. Direktorica Razvojne agencije Žepče, Branka Janko  

5. Pomoćnik direktora Srednje mješovite škole Žepče, Nedim Mehić 

6. Pomoćnica načelnika za graditeljstvo i prostorno uređenje, Brigita Lovrić 

7. Stručni suradnik Biro rada Žepče, Ermin Mašić 

8. KŠC ''Don Bosco'' Žepče, Vitko Lupić 

9. ''K-Projekt'' d.o.o., Nikola Borovac 

10. ''LS ECON'' d.o.o., Sabina Spahić 

11. Igor Banović – RAŽ  

 

Za sjednicu je predviđen, a potom i jednoglasno usvojen dnevni red, kako slijedi: 

 

1. Usvajanje zapisnika sa prethodne sjednice 

2. Usvajanje Izvješća o radu LEF-a za 2022. godinu i Plan rada za 2023. godinu – Razvojna 

agencija Žepče ( obrađivač RAŽ) 

3. Davanje preporuke na Izvješće o implementaciji Akcijskog plana za 2022. godinu 

Strategije razvoja općine Žepče i Akcionog plana za 2023. ( obrađivač RAŽ) 

4. Davanje preporuka na Izvješće o implementaciji Gender akcionog plana Općine Žepče za 

2022. godinu i Godišnjeg akcionog plana za 2023. godinu – (obrađivač RAŽ) 

5. Davanje mišljenja na prijedlog Odluke o određivanju prosječne cijene m2 korisne 

stambene površine za 2023. godine ( obrađivač: Služba za graditeljstvo i prostorno 

uređenje) 

6. Upoznavanje sa rezultatima Ankete o zadovoljstvu privatnog sektora radom javnog 

sektora za 2022. godinu – ( obrađivač RAŽ) 

7. Upoznavanje s rezultatima Ankete o stanju okoliša općine Žepče ( obrađivač RAŽ) 

8.  Inicijative LEF-a 

9. Razno 

 

 

 

 

 

Ad1 

 

Zapisnik sa prethodne sjednice usvojen je jednoglasno. 

 



 

 

 

Ad2 

 

Druga točka dnevnog reda bila je usvajanje Izvješća o radu LEF-a za 2022. godinu i Plan rada za 

2023. godinu. Točku je izložila direktorica Razvojne agencije Žepče,  a Razvojna agencija Žepče 

ujedno je i sačinila dokument. Prezentirala je rad prethodne godine i rad na inicijativama. Kazala je 

kako je većina inicijativa odrađena te one koje nisu, nastavljaju se u narednom periodu zajedno sa 

inicijativama koje budu pristizale. Direktorica Razvojne agencije Žepče kazala je kako će se u ovoj 

godini nastaviti rad na inicijativama koje nisu završene do kraja, a to su  Biro rada Žepče  koji je 

predložio organizaciju sjednice LEF-a na temu „Evidencija nezaposlenih osoba s posebnim naglaskom 

na posredovanje u zapošljavanju“ i Inicijativa KŠC „Don Bosco“, tehničko obrtnička škola da se za 

učenike organizira predavanje i pokazna vježba na temu požara i potresa za učenike. Naglasila je kako 

ove godine ističe saziv trenutnom LEF-u te isti ističe 29.4.2023. godine. Kako je Direktorica naglasila 

potrebno je raditi na animiranju privatnog sektora. Također što se tiče Plana rada direktorica Razvojne 

agencije Žepče kazala je da imamo 5 inicijativa koje moramo završiti, te će sve biti obavljeno u skladu 

sa planom. 

 

Općinski načelnik Mato Zovko rekao je da se pripremi dokument vezan za inicijativu nabavke zaštitne 

opreme za učenike koji rade praksu u privatnim firmama. Direktorica je kazala kako je RAŽ- trenutno 

u komunikaciji sa pomoćnikom direktora ''SMŠ'' Žepče Nedimom Mehićem dogovorila da se 

dokument sa svim postrebnim opisima dostavi kako bismo realizirali inicijativu. 

 

Kazano je kako će još jedna sjednica LEF-a biti u 3. mjesecu te će se tada podrobnije razgovarati o 

novom sazivu LEF-a. 

 

Članovi LEF-a su pristupili glasovanju te je jednoglasno izglasano da se Izvješće o radu LEF-a za 

2022. godinu i Plan rada za 2023. godinu usvajaju. 

 

Ad3 

  

Treća točka dnevnog reda bila je davanje preporuke na Izvješće o implementaciji Akcijskog plana za 

2022. godinu Strategije razvoja općine Žepče i Akcionog plana za 2023. Isto je izložio zaposlenik RAŽ-

a Jugoslav Sarajlić.   

 

U Izvješću Za planski period Implementacije strategije 1+2 2022-2024. godine Akcionim planom je 

ukupno planirano 38 projekata, dok u 2022. godini ukupno započinje/nastavlja sa implementacijom 26 

projekta od kojih je 11 završeno, u okviru tri strateška prioriteta za razvoj općine. Za realizaciju ovih 

projekta planirano je ukupno 1.386.251,00 KM. Za realizaciju po sektorima predviđeno je; za 

ekonomski sektor 501.851,00 KM, društveni sektor 318.400,00 KM, i sektor okoliša 566.000,00 KM. 

 

Ukupna vrijednost planiranih novčanih sredstava za realizaciju projekta iz Akcionog plana za 2022. 

godinu iznosi 1.386.251,00 KM. Analizirajući odnos vrijednosti planiranih projekata u 2022. godini 

koja iznosi 1.386.251,00 KM, u odnosu na ukupno uložena sredstva u 2022. godini 2.633.821,19 KM 

dolazimo do podatka da je postotak implementacije Akcionog plana u 2022. godini 190 %. 

 

U Akcionom planu 2023. – 2025. se nalazi ukupno 28 projekata. Za implementaciju projekata u 2023. 

godini, planirana su ulaganja u ukupnom iznosu od 2.395.554,00 KM, od čega 854.377,00 KM tj. 35,67 

% iz općinskog proračuna i 1.541.177,00 KM tj. 64,33% KM iz vanjskih izvora. 

 

Stanje po strateškim ciljevima: 



 

 

STRATEŠKI CILJ 1. RAZVIJENO GOSPODARSTVO I POLJOPRIVREDA 

-U 2023. planirano ukupno 8 projekata. Ukupna planirana sredstva za implementaciju745.654 KM, od 

čega 67.977 KM tj. 9,12% iz općinskog proračuna i 677.677 KM tj. 90,88% iz vanjskih izvora. 

STRATEŠKI CILJ 2. UNAPRIJEĐEN KVALITET ŽIVOTA I SIGURNOST GRAĐANA 

-U 2023. planirano ukupno 10 projekata Ukupna planirana sredstva za implementaciju 232.400,00 KM, 

od čega 16.400 KM tj. 7,06% iz općinskog proračuna i 216.000,00 KM tj. 92,94% iz vanjskih izvora. 

STRATEŠKI CILJ 3. POVEĆANA ENERGETSKA EFIKASNOST I UNAPRIJEĐENA 

ZAŠTITA OKOLIŠA 

-U 2023. planirano ukupno 10 projekata 

Ukupna planirana sredstva za implementaciju 1.417.500 KM, od čega 770.000,00 KM tj. 

54,32% iz općinskog proračuna 647.500,00 KM tj. 45,68% iz vanjskih izvora. 

 

 

Načelnik Općine Mato Zovko kazao je kako je iz strategije potrebno brisati projekte koji su u strateškom 

planu i do 10 godina,  a ne nazire im se mogućnost ostvarenja u skorijoj budućnosti. 

Direktorica Razvojne agencije Žepče kazala je da sa jedne strane brisanje određenih projekata iz 

strategije jest opcija,  ali postoji problem kada se određeni projekt predlaže pod određenim nazivom, a 

kod provedbe koristi se drugi naziv, a radi se o istom projektu. Također je kazala kako se mora voditi 

računa ako je nešto ključno onda bi se trebalo postaviti u strategiju kao dugoročno jer se u međuvremenu 

može pojaviti  donator gdje ćemo imati problem ukoliko isti nije u strategiji. 

 

Članovi LEF-a su pristupili glasovanju te je jednoglasno usvojeno  Izvješće o implementaciji Akcijskog 

plana za 2022. godinu Strategije razvoja općine Žepče i Akcionog plana za 2023.  

 

Ad4 

 

Četvrta točka dnevnog reda bila je davanje preporuka na Izvješće o implementaciji Gender akcionog 

plana Općine Žepče za 2022. godinu i Godišnjeg akcionog plana za 2023. godinu.  Direktorica 

Razvojne agencije Žepče kazala je kako  Razvojna agencija Žepče radi na većini izvještaja u Općini,  

ali unatoč tome pristupili smo ozbiljno kako bi se kvalitetno odradili isti.  Ravnopravnost spolova 

znači da su žene i muškarci jednako prisutni u svim područjima javnog i privatnog života, da imaju 

jednak status, jednake mogućnosti za ostvarivanje svih prava, kao i jednaku korist od ostvarenih 

rezultata u društvu. Ravnopravnost spolova obveza je svih razina vlasti. Direktorica Razvojne agencije 

Žepče kazala je kako je zakonska obveza vlasti da se žene uključe kako u politički tako i u društveni 

život zajednice. Obzirom i na daljnji nesrazmjer žena i muškaraca u političkom životu možemo kazati 

kako se stanje popravlja. Tako trenutno u općini Žepče imamo povećanje žena u mjesnim zajednicama 

odnosno u svakom vijeću imamo najmanje 1 ili 2 žene, 2 predsjednice mjesne zajendice su žene. Nije 

istina kako žene ne žele biti dio političkog i društvenog života nego je stvar mehanizama i pristupa,  

rekla je direktorica Razvojne agencije Žepče.  

 

Općinski načelnik Mato Zovko nadovezao se i kazao kako je predsjednica MZ Ravne uradila socijalnu 

kartu za njezinu mjesnu zajednicu što je jako pohvalno.Direktorica Razvojne agencije Žepče Branka 

Janko kazala je kako je u dokumentu to i  navedeno. Ovo je jedan primjer dobre prakse koji može 

potaknuti i ostale mjesne zajednice da krenu sa sličnim projektom. Kada dalje govorimo o zastupljenosti 

žena u političkom životu možemo navesti kako je 57 žena u vijećima mjesnih zajednica, 12 žena u 

raznim komisijama Općinskog vijeća i 5 žena u općinskom vijeću. Općina Žepče već dugo koristi gender 

senzitivni jezik. Općina također daje novčana sredstva te je tokom prošle godine podržano 8 žena 



 

 

obrtnica, za poticaje poljoprivrede žene su u prošloj godini dobile 20.000,00 KM poticaja što je nekih 

20 i nešto žena. 

 

Direktorica Razvojne agencije Žepče kazala je kako se i dalje u okviru srednjoročnog cilja a koji je 
''Općinsko vijeće, općinske službe, RAŽ, i institucije djeluje na promicanju ravnopravnosti spolova'' 

treba raditi što aktivnije na gender jednakosti. Potrebno je usmjeravati mlade djevojke da se ne određuju 

za zanimanja koja se tradicionalno smatraju za žene nego kroz edukacije dostići nivo da su sve sfere 

poslovnog života jednake te da ne bi  trebala biti razlika u školovanju.  Također Direktorica je navela 

kako Centar za socijalni rad  ne vodi podjelu na muško i žensko te se želi ponovno potencirati da se isto 

uvede. Izvještaj je prikazan na 13 stranica dosta detaljno sa svim podatcima do kojih se moglo doći od 

Službi i institucija u općini Žepče. Također kada se govori o Akcionom planu u njemu su upisani ciljevi, 

očekivanja, nositelji aktivnosti kao i sami pokazatelji pokazatelji . Na samom kraju Direktorica je kazala 

kako je vrijednost GAP-a cca 145 500 KM s tim da su tu i sufinanciranja vrtića. Plan je također 

razmatran na radnoj grupi te je dalje usmjeren prema LEF-u i dalje ide prema Općinskom Vijeću.  

 

Članovi LEF-a su pristupili glasovanju te je jednoglasno izglasano da se Izvješće o implementaciji 

Gender akcionog plana Općine Žepče za 2022. godinu i Godišnji akcioni plan za 2023. godinu usvoji. 

 

 

Ad5 

 

Peta točka dnevnog reda bila je davanje mišljenja na prijedlog Odluke o određivanju prosječne cijene 

m2 korisne stambene površine za 2023. godine. Istu je prezentirala Brigita Lovrić, pomoćnica načelnika 

Služba za graditeljstvo i prostorno uređenje. Utvrđivanje prosječne cijene služi za obračunavanje rente 

i uređenja građevinskog zemljišta oko izdavanja odobrenja za gradnju. Visina bitno utječe na visinu 

naknade koju stranka treba uplatiti Općini u postupku odobrenja za gradnju. Postupak je sljedeći,  svake 

godine se uputi zahtjev građevinskim firmama, u prosjeku 5 njih, i oni dostave prosječne cijene gradnje. 

Služba za graditeljstvo i prostorno uređenje  prosječne cijene od firme zbroje i  podjeli sa 3 i dobije se 

prosječna cijena. Ove godine prosječna cijena iznosi 1053,00 KM dok je prošle godine prosječna cijena 

bila 820,00 što je povećanje od 20 %.  

Brigita Lovrić, Služba za graditeljstvo i prostorno uređenje kazala je kako je ova cijena realna jer su 

generalno cijene poskupjele za  30-40 posto. Renta se naplaćuje za proizvodne i poslovne objekte, za 

stambene kuće na nivou grada. Načelnik je kazao kako je ovo realna i prilagođena cijena.  

Sabina Spahić ,,LS ECON'' kazala je kako se slaže sa ovom cijenom i da je ista realna obzirom da je 

upoznata sa poskupljenjem građevinskog materijala koji je poskupio i do 40%. 

 

Članovi LEF-a su pristupili glasovanju te je jednoglasno izglasano da se prijedlog Odluke o određivanju 

prosječne cijene m2 korisne stambene površine za 2023. godine usvoji. 

 

 

 

Ad6 

 

Šesta točka dnevnog reda bila je ''Upoznavanje sa rezultatima Ankete o zadovoljstvu privatnog sektora 

radom javnog sektora za 2022. godinu''. Istu je izložila direktorica Razvojne agencije Žepče Branka 

Janko. Kazala je kako Razvojna agencija Žepče već desetu godinu za redom provodi anketiranje 

privatnog sektora o zadovoljstvu radom javne uprave. Istraživanje je provedeno u periodu od 



 

 

studenoga/novembra 2022., do siječnja/januara 2023. godine. 

 

U istraživanju je sudjelovalo 60 subjekata od čega je 36 (60%) d.o.o. i 24 (40%) obrta. Od ukupnog broja  

ispitanika sa domaćim porijeklom kapitala su 53 subjekta (88%), 6 (10%) , sa stranim kapitalom i 1 

subjekt (2%) s porijeklom kapitala iz dijaspore. 

 

Anketirana poduzeća su istaknula da je potrebno organizirati šalter za poduzetnike u Općini Žepče te 

osigurati dostupnost elektronskih obrazaca na web stranici Općine.  

 

Sveukupno zadovoljstvo privatnog sektora uslugama javnog sektora ocijenjeno je sa prosječnom 

ocjenom 3. 

 

Sabina Spahić, ‘’LS ECON’’ kazala je kako bi se trebalo poraditi sljedeće godine na formi ankete jer 

vjeruje,  ukoliko bi se ista unaprijedila,  da bi rezultati bili bolji jer kako kaže neka pitanja nisu 

postavljena na ispravan način. 

 

Direktorica Razvojne agencije Žepče kazala je kako je aneketa rađena prema BFC standarima te ista 

iz toga razloga nije mijenjana.  

 

Članovi LEF-a primili su k znanju informaciju. 

 

Zaključeno je da  u skladu sa nalazima Ankete, svako u svojoj nadležnosti, nastavi provoditi date 

preporuke privatnog sektora.  

 

Ad7 

 

Sedma točka dnevnog reda bila je ''Upoznavanje sa rezultatima Ankete o stanju okoliša općine Žepče'' 

a istu je predočila direktorica Razvojne agencije Žepče Branka Janko. 

 

Lokalni ekološki akcioni plan općine Žepče za period 2022.-2027. godine je strateški dokument 

koji se odnosi na zaštitu i unapređenje okoliša u okvirima razvoja općine, a temelji se na 

načelima partnerstva i podijeljene odgovornosti cjelokupne zajednice te na načelima prava 

građana na zdrav okoliš, na dostupnost informacija o stanju okoliša, kao i odlučivanju pri 

donošenju i provođenju politike zaštite okoliša 

 

Direktorica Razvojne agencije Branka Janko navela je najbitnije stavke ankete te se iz analize vidjelo 

sljedeće: 

 

•Više od 50% građana nije zadovoljno stanjem okoliša u općini Žepče;• Najveći problem građani 

smatraju zagađenje rijeka i vodotoka i otpad i divlje deponije;• Glavni zagađivači su sami stanovnici 

općine Žepče,• Najveći postotak građana smatra općinu odgovornom za ovakvo stanje u oblasti zaštite 

životne sredine;• Ispitanici nisu zadovoljni i nisu informirani u kojoj mjeri i da li se njihovi prijedlozi i 

• Najveći okolišni problem u općini Žepče je nepostojanje kanalizacijske infrastrukture 

na cijelom području.• Najveći uzrok zagađenja u Općini Žepče je neadekvatno odlaganje kućnog i 

industrijskog, građevinskog, elektroničkog , kabastog i životinjskog otpada ( ne 

sanitarne i divlje deponije), • Najveća očekivanja ispitanika od nadležnih organa u oblasti okoliša u 

Općini Žepče je veći angažman Općine po pitanju okoliša te jačanje službe i zaposlenika na ovim 



 

 

pitanjima ( obuke, treninzi) • Najveći prioriteti su: Izgradnja toplovoda za Novo Žepče i nove kotlovnice 

u Žepču, izgradnja sustava kanalizacije na cijelom području općine Žepče, kao i organizirano 

prikupljanje otpada na cijelom području općine Žepče i izgradnja reciklažnih 

dvorišta; • Više od 88% ispitanika je mišljenja da o zaštiti životne sredine trebaju brinuti svi 

građani;• Više od 50% ispitanika ima pozitivan stav kada je u pitanju budućnost Općine Žepče 

kada se govori o zaštiti okoliša i općinu vidi razvijenu , uređenu, čistu i okolišno 

osviještenu. 

 

Zaključeno je da se nalazi ankete nastave provoditi kroz redovno djelovanje općinskih službi i drugih 

institucija kojima je u fokusu zaštita životne sredine.  Potrebno je provoditi edukaciju od najmlađih 

naraštaja, kroz vrtiće i škole, a važan faktor u očuvanju životne sredine su mjesne zajednice sa kojima 

je potrebno više raditi na edukaciji i konkretnim ekološkim akcijama. Prijedlog Brigite Lovrić bio je da 

se u općinskom proračunu planiraju novčana  sredstva za projekte u MZ koji bi isključivo bili vezani  za 

eko akcije .  

Članovi LEF-a su prihvatili prijedlog i dali preporuku da se Služba za opću upravu i društvene djelatnosti  

aktivnije uključi u provođenje ovog zaključka zajedno sa Službom financija i gospodarstva.  

 

Ad 8 

 

Inicijative LEF-a se nastavljaju uobičajenom dinamikom što je i izloženo u točki 1.( Plan za 2023.) 

Na sastanku su predložene i nova inicijativa koje se odnose na :  

 

(1)uvođenje posebnog šaltera za poduzetnika  i  

 

(2) uvođenje  nove financijske linije za projekte u oblasti ekologije, kod  transfera za NVO sektora od 

naredne godine 2024. , ukoliko ne bude u međuvremenu sredstava u ovoj 2023. godini.  

 

(3) inicijativa da se pravnim osobama omogući da izaberu način odvoza otpada i da im se omogući 

fakturiranje po m2 ili po kontejneru 

 

(4) inicijativa da se pronađe način da Općina subvencionira cijenu vode  i kanalizacije za  pravna lica kako ne bi 

došla do povećanja cijene.  
 

Ad9 

 

Pod točkom Razno nije bilo rasprave. 

Sjednica je završila u 15:30 sati.      

 

Zapisnik vodio 

Igor Banović                                                                                                

 

                                                                                                                             


